
paadang ku zi kasikasik ku! parukezangaw ku zazek ta ’uringitran. ku pazekaw tu piniangeran zaku
niruma’enan. purume’ay ku pinadangan palru i sedeng. meredek paliyuliyus kaninku taharang.
pakumaway i punapunan na zenan na Irevek zaku warukezangan. ’azi ku suwaveli tu niangeran zata
niruma’enan. papadang ku masikasik. uri paretinuwas zaku pali’ili’i ku muvurek za niruma’enan. padang
ku Ira zi kasikasik ku. trepa zaku kina’ulid kana kakawdan? kimatengeza ku za eman? i eman zi kui
tatengezay ku? ku damuk uniyan za alengetr kitengez niyam nirevuwa’an. semela’ a tu iputrepa kaninku.
kusuveli ku mu’enun ku kurelran kanini na inarelra na patatengezan. *azi ku araeman palru i palikuzan.
maresan semela’ a tu ipuvati kaninku.
padang ku masikasik munganguwayan zaku kawang. li’iyanan seme’er za ku lIra’itr. "azi kirepa’uwa
zaku puwaytrasan zatu ngadan kipasangal. ku "urungaw na milra’itr ku zazek. semuzesuz ku makawang.
puludus Ira ina patatengezan! padang ku zazek zi masikasik ku. piyaruma’ ku kinasadekuwan ku awayan
na zekal. mulapus Ira na wariyan.

padukeduk za eman muvalis na wari. nu derun marekavi’as. nu vetriliyan marekaaretiz. ta kinazuwan
I punapunan mu marekakuwatreng. kemudakuda a idan ziyan inta na yuéncumin(/& i %) tu i wayway?
karekikazu mare’inava kana eman zi i muvaaw awa?

tu kakuwayanan tu wayway kana yuéncumin(/ i %) mu, kuwadakuda ’inava kurekakazu za

paresaresan vaaw?



